
Միաժամանակ, Դատարանը, անդրադառնալով գործին մասնակցող 
անձանց միջև դատական ծախսերի բաշխման հարցին, գտնում է հետևյալը.

ՀՀ քաղաքացիական դատավարության օրենսգրքի 101-րդ հոդվածի 
համաձայն' դատական ծախսերը կազմված են պետական տուրքից և գործի 
քննության հետ կապված այլ ծախսերից:

ՀՀ քաղաքացիական դատավարության օրենսգրքի 109-րդ հոդվածի 1- 
ին կետի համաձայն' դատական ծախսերը գործին մասնակցող անձանց միջև 
բաշխվում են բավարարված հայցապահանջների չափին համամասնորեն:

Վերոգրյալի հիման վրա և նկատի ունենալով, որ հայցը ենթակա է 
մերժման, իսկ հայցադիմումին կից ներկայացվել է պետական տուրքի 
վճարումը հավաստող փաստաթղթերը, Դատարանը գտնում է, որ դատական 
ծախսերի հարցը պետք է համարել լուծված:

Ելնելով վերոգրյալից և ղեկավարվելով ՀՀ քաղաքացիական 
օրենսգրքի 198-րդ հոդվածով, Դատարանը.

«Շինա րա ր-97» ՍՊԸ-ի հայցն ընդդեմ ՀՀ բարձրագույն դատական 
խորհրդի աշխատակազմ դատական դեպարտամենտի, ինքնուրույն 
պահանջներ չներկայացնող երրորդ անձ' ՀՀ ֆինանսների նախարարության' 
14.06.2021թ. թիվ «ԴԴ-ԳՀԱՇՁԲ-21/02» պայմանագրի մասնակի լուծումը և 
05.01.2023թ. գնումների գործընթացին մասնակցելու իրավունք չունեցող 
մասնակիցների ցուցակում ներառելու մասին թիվ 1 որոշումն անվավեր 
ճանաչելու պահանջների մասին, մերժել:

Դատական ծախսերի հարցը համարել լուծված:
Վճիռը կամովին չկատարելու դեպքում այն կկատարվի հարկադիր 

կատարումն ապահովող ծառայության միջոցով' պարտապանի հաշվին:
Վճիռն օրինական ուժի մեջ է մտնում հրապարակման պահից և կարող 

է հրապարակվելու օրվանից մեկամսյա ժամկետում բողոքարկվել ՀՀ 
վերաքննիչ քաղաքացիական դատարան:

